
Kalaallit Nunatsinni dialysertartut amerlanerit Nunatsinni dialysertarnissaat anguniarlugu 

iliuusissamut pilersaarummik sanaqqullugit Naalakkersuisut peqquneqarnissaannik 

Inatsisartut aalajangiiffigisassaattut siunnersuut. Iliuusissanut pilersaarut 

saqqummiuteqquneqarpoq kingusinnerpaamik Inatsisartut 2015-mi upernaakkut 

ataatsimiinneranni. 

(Inatsisartunut ilaasortaq Mimi Karlsen, Inuit Ataqatigiit) 

 

Siunnersuuteqartoq siunnersuuteqarnermini siunertaa isumaqatigilluinnarparput. 

Siunnersuutikkut angorusunneqarmat nappaateqartut amerlanerit Nunatsinni 

ikiorneqarsinnaalernissaat.  

Uanili pineqartumi, tassa aammik akuluiartittarnerup nunatsinnit tiguneqarnissaa pillugu qanoq 

iliuusissamik ujartuineq pillugu, naalakkersuisut akissumminni tunngavilersuutigisaat aamma 

paasilluarpagut, uumalu siunnersuutip taamaalilluni itigartittariaqarneranut tunngavilersuutaasut 

innersuullugit.  

Taama oqareerluta, kaammattuutigerusupparput Nunarput qimallugu nunani allani 

katsorsartittariaqartut ilaatigut ukiorpassuit allaat kalaallit peqqissarfianniittariaqalersimasut  

atugaat qanoq ippiarnersut alapernaaffigineqartuartariaqartut, pittanngorsarneqartuarlutillu, 

toqqissisimasumik sullinneqarnissaq atugassaqarnissarlu qulakkeersimajuarumallugit.  

Ilaatigut ilaquttanik tikeraarneqartarsinnaanernik periarfissat pittanngorsartuarnerisigut, 

kalaaliminernik nerisassaqartitaanerup periarfissiunneqartuanerisigut, allatigullu nappaatip 

qaavatigut nanertuutaasinnaasunik allanik killilersimaarinnilluni oqilileriuarnikkut. Tamannalu 

napparsimasunik sulisunillu isumasiuiuarnikkut qulakkeerneqaqqullugu.  

Qujanaq.  

     

  



 


